
Коми Республика дасьтысьӧ нуӧдны 2021 воын Мужичӧйяслӧн командаяс костын бенди серти мирса чемпионат 
Талун, йирым тӧлысь 31 лунӧ, Сыктывкарын вӧлі войтыркостса чемпионат кежлӧ дасьтысьӧм да сійӧс нуӧдӧм серти котыртан комитетлӧн медводдза заседание. Коми Республикаса Юралысь Сергей Гапликовлӧн тшӧктӧм серти заседаниесӧ нуӧдіс регионлӧн Веськӧдлан котырса медводдза вице-премьер Михаил Порядин.
«Бенди серти мирса чемпионат – тайӧ нӧшта ӧти позянлун бура пасйыны республикалысь сё во. Колӧ лӧсьӧдны спорт вылӧ, болельщикъяслы бура олӧм, командаяссӧ овмӧдӧм, найӧс республиканымлӧн культураӧн тӧдмӧдӧм вылӧ став условиесӧ», - пасйис чолӧмалана кывйын Михаил Порядин.
Чемпионат кежлӧ дасьтысян медшӧр тшупӧдъяс пиысь ӧтиӧн лоас Сыктывкарын шӧр стадион выльмӧдӧм. Буретш сэні кутасны мунны ворсӧмъяс. Таво нин объект вылын кӧсйӧны босьтчыны уджӧ.
«Тӧдчана, медым Чемпионат помасьӧм бӧрын объектӧн позис тырвыйӧ вӧдитчыны и водзӧ, медым республикаса олысьяс вермисны пырӧдчыны физкультураӧ, спортӧ да ёнмӧдны ассьыныс дзоньвидзалуннысӧ. Ставлы тӧдса, мый спортӧ пырӧдчыны позянлун – тайӧ олан качествосӧ петкӧдлысь медтӧдчана показательяс пиысь ӧти. Национальнӧй проектъяс збыльмӧдігӧн миянлы колӧ наӧдз воӧдчыны», - тӧдчӧдіс котыртан комитетӧн веськӧдлысь Михаил Порядин.
Заседание заводитчигӧн сёрнитіс Россияса спорт министерствоысь Спорт да войтыркостса уджъёртасян юкӧнын канмусянь ладмӧдан департаментса директор Борис Гришин. Сылӧн кывъяс серти, Коми Республикаӧс федеральнӧй ведомствоын лыддьӧны бур уджъёртӧн.
«Ми республикакӧд ӧтвылысь котыртлім мача хоккей серти мирса первенство, кыкысь зэв бура нуӧдім национальнӧй да абу олимпийскӧй спорт сикасъяслысь фестиваль. Мирса чемпионатсӧ пыртӧма Россияса спорт министерстволӧн зэв тӧдчана мероприятиеяслӧн календарнӧй планӧ. Ми дасьӧсь отсавны тіянлы и юӧр, и котыртӧм боксянь, и сетны мукӧд пӧлӧс отсӧг. Эска, ставным ӧтвылысь ми бура котыртам да нуӧдам мероприятиесӧ», - шуис Борис Гришин.
Россияса мача хоккей серти федерацияын ордйысьӧмъяс нуӧдӧм серти комиссияӧн веськӧдлысь Юрий Молотков войтыркостса федерацияса президент Борис Скрынник нимсянь аттьӧаліс регионса юрнуӧдысьясӧс Комиын татшӧм тшупӧда ордйысьӧм нуӧдны кӧсйысьӧмысь.
«Тӧдӧмысь, тайӧ отсалас сӧвмӧдны регионын мача хоккей. Эскам, котыртан комитет бура нуӧдас тайӧ спортивнӧй лоӧмторсӧ», - пасйис Юрий Молотков.
Котыртан комитетын уджалан группаясӧс петкӧдлысьяс юӧртісны водзджык вынсьӧдӧм «туй картаяс» серти асланыс удж йылысь. Коми Республикаса Веськӧдлан котырлӧн тшӧктӧм серти лӧсьӧдӧма дас татшӧм группа.
Примитӧма Чемпионат кежлӧ дасьтысян да сійӧс нуӧдан юалӧмъяс ладмӧдӧм серти медшӧр нормативнӧй инӧда актъяссӧ. 2020-2022 вояс вылӧ республиканскӧй сьӧмкуд балаын урчитӧма лӧсялана мероприятиеяс вылӧ сьӧм. Сідзжӧ лӧсьӧдӧма Чемпионатлысь торъя дирекция.
«Ӧні мунӧ Чемпионатлысь логотип да талисман бӧрйӧм серти конкурс. Во помӧдз найӧс вынсьӧдасны. Нуӧдӧны сайт лӧсьӧдӧм серти удж. Гӧстиничаясын бронируйтӧма жыръяссӧ, кытчӧ овмӧдасны спортсменъясӧс, суддяясӧс да гӧсьтъясӧс. Дасьтӧны культура уджтас» - висьталіс республикаса вынйӧр сӧвмӧдан да спорт министр Николай Бережной.
2019 во помӧдз колӧ лӧсьӧдны транспортлысь да сійӧс сетны вермысь поставщикъяслысь лыддьӧг, индыны Чемпионат восьтан, тупкан да наградаяс сетан местаяс. Дасьтыны билетъяс серти уджтас да индыны волонтёръяслысь, вуджӧдчысьяслысь, медицина уджалысьяслысь да мукӧд специалистлысь уджалан нырвизьяссӧ да налысь лыдсӧ.
Котыртан комитетлӧн заседаниелысь кывкӧртӧдъяс вӧчигӧн Михаил Порядин корис уджалан группаясӧн юрнуӧдысьясӧс стӧча кутчысьны дасьтысьӧм серти вынсьӧдӧм планӧ, мероприятиеяс збыльмӧдан колана кадӧ. 

Коми готовится к проведению Чемпионата мира по бенди среди мужских команд в 2021 году
Сегодня, 31 октября, в Сыктывкаре состоялось первое заседание организационного комитета по вопросам подготовки и проведения спортивного события международного уровня. Заседание по поручению Главы Республики Коми Сергея Гапликова провёл первый вице-премьер регионального Правительства Михаил Порядин.
«Чемпионат мира по бенди – это ещё одна возможность для того, чтобы республика достойно отпраздновала своё столетие. Необходимо создать все условия не только по спортивной составляющей, но и по вопросам комфортного пребывания болельщиков и размещения команд, знакомства с культурой нашей республики», - отметил в приветственном слове Михаил Порядин.
Одним из главных этапов подготовки к Чемпионату станет реконструкция центрального стадиона в Сыктывкаре, где будут проходить игры. Начать работы на объекте планируется в этом году.
«Важно чтобы этот объект после завершения Чемпионата использовался в полную силу, чтобы жители республики впоследствии могли заниматься физкультурой, спортом, укреплять своё здоровье. Очевидно, что доступность спорта – это один из ключевых показателей качества жизни, на который мы должны ориентироваться при реализации национальных проектов», - подчеркнул председатель оргкомитета Михаил Порядин.
В начале заседания выступил директор Департамента государственного регулирования в сфере спорта и международного сотрудничества Минспорта России Борис Гришин. По его словам, в федеральном ведомстве Республику Коми считают надёжным партнёром.
«У нас есть опыт взаимодействия с республикой по первенству мира по хоккею с мячом, дважды проводился фестиваль национальных и неолимпийских видов спорта с большим успехом. Чемпионат мира включён в календарный план особо значимых мероприятий Минспорта России. И мы готовы оказать информационную, организационную и любую другую поддержку. Уверен, что мы все вместе проведём это мероприятие на высоком организационном уровне», - заявил Борис Гришин.
Председатель комиссии по проведению соревнований Федерации хоккея с мячом России Юрий Молотков от имени президента международной федерации Бориса Скрынника поблагодарил руководство региона за решение провести в Коми соревнование такого уровня.
«Это безусловно даст толчок к развитию хоккея с мячом в регионе. И мы не сомневаемся, что оргкомитет приложит все усилия для проведения данного спортивного события», - отметил Юрий Молотков.
Представители рабочих групп оргкомитета отчитались о своей работе в соответствии с утверждёнными ранее «дорожными картами». Распоряжением Правительства Республики Коми сформировано десять таких групп.
Приняты основные нормативно-правовые акты, регулирующие вопросы подготовки и проведения Чемпионата. В проекте республиканского бюджета на 2020-2022 годы предусмотрено финансирование соответствующих мероприятий.  Также создана специальная Дирекция чемпионата.
«Сейчас идёт конкурс по выбору логотипа и талисмана Чемпионата, которые будут утверждены до конца года, ведётся работа по разработке сайта. Уже забронированы гостиничные номера, где поселятся спортсмены, судейский корпус и гости. Формируется культурная программа» - рассказал министр физической культуры и спорта Коми Николай Бережной.
До конца 2019 года необходимо будет сформировать перечень транспорта и возможных его поставщиков, определить места проведения церемоний открытия, закрытия, награждения. Разработать билетную программу и определить направления деятельности и численность волонтёров, переводчиков, медицинского персонала и иных специалистов.
Подводя итоги оргкомитета, Михаил Порядин попросил руководителей рабочих групп максимально чётко следовать утверждённому плану подготовки, с соблюдением сроков выполнения мероприятий. 

